
maxime possunt, cum exercentur Athletae. Pugiles vero etiam cum feriunt adversarium, in jactandis caestibus ingemiscunt, non quod doleant, anomove succumbant, se quia in profundenda voce omne corpus intenditur, venitque plaga vehementior.



Armorum autem usitorum genera varia sunt, quorum praecipua nomina, ut maxime potero, propria recensebo.


[Margin: Dussacken / Schel.]


Primum in usu est Dussaken/ quod genus vocare licebit, Acinacin sive Harpen, forma etenim convenit: praetera a Thussagetis populis in Scythia ultra Sauromatas, qui sicuti Persae tam brevibus falcatis ensibus usi sunt, germanicum nomen videtur esse translatum. Quo ad ipsum exercitium, sive effectus consideretur sive ipse certandi modus, non multo dissimile videtur a caestuum pugna, si modo caestus fuit genus clavae, ut volunt aliqui, Aliter autem describit & depictos proponit Doctissimus Hieronymus Mercurialis lib: 2 de arte gymnastica cap: 9.

